
Kadar pengangguran November turun ke paras
terendah sejak Disember 2014 iaitu pada 2.9 peratus,
dengan bilangan penganggur seramai 518.4 ribu orang

e Tenaga buruh bertambah sebanyak 0.2 peratus mencecah 17.61 juta orang
pada November 2025 (Oktober 2025: 17.58 juta orang). Kadar penyertaan
tenaga buruh pada bulan tersebut tidak berubah iaitu pada 70.9 peratus
seperti bulan sebelumnya.

e Bilangan penganggur menurun sedikit 0.1 peratus kepada 518.4 ribu orang
(Oktober 2025: 518.9 ribu orang).

e Kadar pengangguran pada November turun 0.1 mata peratus kepada
2.9 peratus (Oktober 2025: 3.0%), iaitu kadar terendah dalam tempoh
sebelas tahun.

e Bilangan penduduk bekerja berada dalam trend peningkatan pada
November 2025, naik sebanyak 0.2 peratus kepada 17.09 juta orang
berbanding 17.06 juta orang pada Oktober 2025.

e Bilangan guna tenaga dalam sektor Perkhidmatan terus menunjukkan
pertumbuhan yang stabil, terutamanya dalam Aktiviti kesihatan
kemanusiaan dan kerja sosial; Perdagangan borong & runcit, serta
aktiviti Penginapan dan perkhidmatan makanan & minuman. Begitu juga,
sektor Pertanian, Pembuatan, Pembinaan dan Perlombongan &
pengkuarian turut mencatatkan peningkatan dalam guna tenaga.

e Bagi luar tenaga buruh, bilangannya mencatatkan peningkatan kecil iaitu
sebanyak 0.01 peratus kepada 7.22 juta orang pada bulan tersebut
(Oktober 2025: 7.22 juta orang).

